
賀韓相州啟

作者：蘇轍　北宋

本作品收錄於《欒城集/50》

伏審懇辭留務，歸守鄉邦，斂藏為國之方，勉就還家之樂。進退有裕，卷舒適宜。伏惟

某官才大難名，功成不處。方三朝之終始，更萬變之勤勞。抗大節於群疑，擅元勳於不

朽。楚國已定，葉公返其舊封；唐室多虞，裴度久而在外。遺功名於簡策，樂民社於方

州。施無不宜，信處心之有道；眾猶願治，懷舊德以徒勞。轍荷獎知，實倍歡慰。限以

官守，阻詣門庭。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

